
MIGRATSIYA JARAYONINING
GLOBALLASHUVI:
1JOBIY VA SALBIY OQIBATLAR

Annotatsiya. Mazkur maqolada muallif olimlarning tadqiqotlari asosida mehnat migratsiyasi haqida gisqacha to’xtab
o'tiladi. Shuningdek, mehnat migrantlarining farzandlari bilan o‘tkazgan amaliy tadqiqoti natijalarini bayon qilgan holda
mehnat migratsiyasining mamlakatimiz uchun ijobiy va salbiy oqibatlarini tahlil giladi.

Tayanch so‘zlar: ijtimoiy taraqqiyot, aholi, mehnat migratsiyasi, harakatlanish, iqtisodiy omillar, munosabatlar, ijobiy

ta’sir, salbiy ta’sir.

AnnoTanmus. B dannoil cmamve asmop kpamxo sampazusaem 60npoc mpydosoti Muzpayul Ha 0CHo8e UCCAe00BaHULL
yuenvix. Takxe AHAAUSUPYIOMCS NOLOKUIMEAbHbIE U OMPUYATNEAbHbIE NOCAEOCBUS. mpPYJ060T MuzpayuL 0AS HAULeTl Cparbl,

ONUCHIBAIOMCS PE3YALINAMbL IMEMATNUHECK020 ucmeaosauuﬂ, c8s3arHble ¢ emvmu mpyaoebtx MUSparmos.

KaroueBbie caoBa: COljullAbHulz npoepecc, HaceseHue, mpyaoeaﬂ muzpayus, IKoHOMUHECK U SﬁaKWIOP, OMmMHOUiLeHUs,

NOAOKUIMEAbHOE BAUAHUE, OMPUYAINEAbHOE BAUSHUE.

Annotation. In this article, the author briefly touches on labor migration based on the research of scientists. The positive and
negative consequences of labor migration for our country are also analyzed, and the results of case study related to the children

of labor migrants are described.

Keywords: social progress, population, labor migration, economic factor, relationships, positive impact, negative impact.

irish. Davlatlarning ijtimoiy taraqqiyoti,
holisining turmush tarzi, kapitallar
harakatlanishi, hududlar rivojlanishi hamda
jamiyatning huquqiy va siyosiy madaniyati
shakllanishiga ulkan ta’sir ko‘rsatayotgan mehnat
migratsiyasi jarayonining o‘zi ham siyosiy, ijtimoiy-
iqtisodiy, demografik va boshqa o‘zgarishlarga
uchraydi. Bu shunday jarayonki, hech bir davlat,
mamlakat, millat yoinki ijtimoiy guruhlarming uni
boshqgarish imkoniyati mavjud emas. Shunday
ekan, har bir davlat o‘z fuqarolarini himoyalash
maqsadida muayyan choralar ko‘rishi talab etiladi.

Bizning mamlakatimizda ham tashqi va ichki mehnat
migratsiyasi jarayonlarini idora qilish, tartibga solish
yuzasidan tub islohotlar olib borilmoqda. Xususan,
O‘zbekiston Respublikasi Prezidentining 2022-yil
28-yanvardagi “2022-2026-yillarga mo‘ljallangan
Yangi O‘zbekistonning taraqqiyot strategiyasi
to‘g‘risida”gi PF-60-sonli Farmonining' “Milliy
manfaatlardan kelib chigqan holda umumbashariy

' O‘zbekiston Respublikasi Prezidentining 2022-yil
28-yanvardagi “2022-2026-yillarga mo‘ljallangan Yangi
O‘zbekistonning taraqqiyot strategiyasi to‘g‘risida”gi 60-sonli
Farmoni.

muammolarga yondashish” nomli 6-yo‘nalishining
“Xavfsiz, tartibli va qonuniy mehnat migratsiyasini
ta’minlash hamda samarali migratsiya siyosatini
yuritish” mavzusidagi 86-maqsadi aynan migratsiya
masalalariga bag‘ishlangan bo‘lib, unda bir qator
vazifalar belgilab qo‘yilgan. Mamlakatimizda
mehnat migratsiyasi borasida qabul qilinayotgan
gonunlar, hukumat rahbarining farmonlari,
shuningdek, mavjud qonunlarga kiritilayotgan
o‘zgartirish va qo‘shimchalar nafaqat tashqi va ichki
migratsiya ishtirokchilari bo‘lgan fugarolarni, balki
ularning yurtda qolgan oilalarini, shuningdek, qaytib
kelganlar reintegratsiyasi masalalarini ham qamrab
olgan.

Magqsad va uni asoslash. Jahon igtisodiyotida
mutanosiblikni ta’minlashga xizmat qiladigan,
turli mamlakatlar o‘rtasida yangi bilim, tajriba
va malaka almashinuviga ko‘maklashadigan
mehnat migratsiyasi jarayoni bugungi kunda
oilalar ajrimiga, qadriyatlarning o‘zgarishiga olib
kelmoqda, shuningdek, oiladagi ota yoki onaning
migratsiyada bo‘lishi bolalarning psixologik
rivojlanishiga, ularning ta’limi, tarbiyasiga muayyan
ta’sir ko‘rsatmoqda. Bu esa, o‘z navbatida, ilmiy
izlanishlar olib borishga, tegishli tashkilotlar uchun
taklif va tavsiyalar ishlab chiqgishga asos bo‘ladi.

Migratsiya — aholining borliqqa oid
harakatlanishi sifatida mutlaq barcha insoniy
jamiyatlarga xos bo‘lgan ijtimoiy fenomen
hisoblanadi. Migratsiya jarayonlari bugungi
kunga kelib globallashib bormoqda va
deyarli barcha mintaqa va mamlakatlarni o‘z
qamroviga qurshab oldi>. “Zamonaviy olamda
migratsiya oqimining muhim tarkibiy qismi
mehnat migratsiyasi hisoblanadi. Mehnatga oid
resurslarning harakatlanishi butunjahon xo°jaligini
uyushtirishning barcha bo‘g‘inlarini qamrab oladi,
dunyo davlatlari va mintaqalari o‘rtasida bo‘lgani
kabi milliy chegaralar ichida ham, uning ma’muriy-
hududiy tuzilmalari o‘rtasida ham amalga oshiriladi.
Bu ko“chib yurish natijasida ishchi kuchining global
jahon bozori shakllanadi™.

2 MymunoB H.T'. TlyTu 5(peKTHBHOIO MCHOJIL30BAHUS
TPYZIOBBIX PECYPCOB U MOBBIMIECHUS 3aHATOCTH HACEICHUS
B pernoHax Pecmy6mukn Y36exucran // CoBpeMeHHBIE
TexHooruu ynpasieHus. [ISSN 2226-9339. — Ne3 (96). Homep
crarbu: 9606. lara myOmukauuu: 2021-11-01. Pexxum nocryna:
https://sovman.ru/article/9606/

3 Tubanymnnun M.3., Hypuesa A.P. Murpauus B Poccun:
npo6ieMbl U TocnecTBUS // MUrpalMOHHBIE MTPOIECCHI:

Insonlar yashaydigan barcha doiralarni qamrab
olishga ulgurgan mehnat migratsiyasiga undovchi
sabablar:

1. Ijtimoiy-iqtisodiy. Moddiy farovonlikni
ta’minlash, farzandini oilali qilishdan tortib, uy-
joy, mashina sotib olishgacha bo‘lgan intilishlarni
qanoatlantirish maqsadida o‘zga yurtlarga chiqib
ketish.

2. Ma’naviy-maishiy sabab. Ota-onalardan
birining bo‘yi yetgan qiz yoki o‘g‘il farzandi bilan
qayta oila qurishi, ba’zida bu farzandning keksalarga
goldirilishi natijasida ularga bo‘ysunmay yoki yangi
oilada ko‘nikib keta olmasliklari tufayli ko‘chaga
chiqib ketishlari, mehnat migratsiyasiga jalb qilish
asnosida odam savdosiga uchrashlari kabi salbiy
oqibatlarga olib kelayotgani achinarli hol.

3. Psixologik. Oiladagi muhit (o‘gay ota, o‘gay
ona, opa-singil, aka-ukalar tufayli), emotsional
bosim sabab o‘zga yurtda mehnat qilishni ma’qul
topish.

Migratsiyaning motivatson tabiatiga e’tiborni
garatadigan psixologiyada migratsiya bir qator
ijtimoiy ehtiyojlar, shu jumladan, o‘z-o‘zini
tasdiglashga bo‘lgan ehtiyojni qondirish usuli
sifatida ko‘rib chiqiladi. Biroq hozirda psixologiya
fani migratsiyani kelajak avlod tarbiyasiga
muayyan ta’sir ko‘rsatadigan hodisa sifatida
baholagancha migratsiya masalasida nafaqat bir
millat, balki turli millatlar munosabatlaridagi,
shuningdek, migratsiyaga ketgan oila a’zolari va
0‘z yurtida qolganlarning o‘zaro munosabatlar
xususiyatlarini ham tadqiq etadi. Tadqiqotimiz
mavzusi aynan mehnat migratsiyasiga chiqib
ketgan oilalarda voyaga yetayotgan bolalarning
psixologik rivojlanishiga bag‘ishlangani bilan
ham dolzarblik kasb etadi. Chunki vaqt o‘tgan
sari borgan joylarining muhitiga ko‘nikkan, yangi
tanishlar orttirgan mehnat migrantlari “oilamga
yordam beryapman-ku”, “pul yuboryapman-ku”,
“nima qilay, men ishlashim kerak” mazmunidagi
vajlar bilan muloqotdan cheklanadilar. Bu, albatta,
ularning o°z vatanlarida qolgan farzandlariga salbiy
ta’sir ko‘rsatmay qolmaydi, xususan, maktabgacha
yoshdagi bolalarda:
emotsional bog‘langanlik shakllanmaydi;

TPEH/bl, BBI3OBBI, NEPCHEKTUBBI: COOPHUK MaTepuasoB
MEKTyHapOIHOM HayqIHO-TIpaKkTHIecKoi koHpepenimu. / [Tox
pen. H.I'barayrnunosoii, E.B.®@axpyraunosoii. — Kazans:
OrteuectBo, 2014. — b 89-90.



Sotsiologiya

— kattalarga, voqea-hodisalarga ishonch

so‘nadi;

— xavotirlanish hissi kuchayadi;

— ba’zida hatto otasi yoki onasining boshqa
mamlakatga chiqib ketishida o‘zini aybdor deb
biladi.

Maktab yoshidagi bolalarda quyidagi kabi
holatlar kuzatiladi:

— yangi muhitga moslashishda qiyinchilikni
his qilish;

— tengdoshlariga erkin qo‘shilib keta
olmaslik;

— o‘quv predmetlarini o‘zlashtirishda
qiynalish;

— xayolchan, taassurotlarga beriluvchan
bo‘lish;

— kayfiyatning tez-tez almashinishi;

— jamoaviy mashg‘ulotlarga qiziqishni
namoyon qilmaslik;

— boshga odamlarga nisbatan xayrixohliklarini
ko‘rsata olmaslik.

O‘smirlik yoshida:

— 0‘zaro munosabat o‘rnatishda giynalish;
jizzaki, serjahl bo‘lib qolish;
faollik, kayfiyatning keskin o‘zgarishi;

— muloqotda suhbat mavzusidan tez-tez
chalg‘ish;

— garama-qarshi jins vakillari bilan to‘g‘ri
munosabat o‘rnatishda muammoni his qilish.

Bu esa ularning qarashlariga, oilada, jamiyatda,
o‘rtoqlari orasida o‘zlarini tutishlariga muayyan
ta’sir ko‘rsatmay qolmaydi. Ota-onasidan biri
yoki har ikkovi mehnat migratsiyasida bo‘lgan
oilalarda tarbiyalanayotgan bolalarda shaxslararo
munosabatlar tizimi to‘g‘risidagi tasavvur rasmiy
xarakter kasb etadi, shuningdek, oiladagi vaziyat
tufayli erta ulg‘ayayotganliklarini namoyish
qiladilar, o‘z vaziyatlariga nisbatan salbiy fikrlashni
boshlaydilar.

Ilmiy muammoning tavsifi va yechimi.
Adabiyotlar tahlili asosida aytish mumkinki,
migratsiya salbiy va ijobiy tomonlari bilan turli
fan yo‘nalishidagi tadqiqotchilarni o‘ziga jalb etib
keladi. Yuridik fanlar nomzodi T.N. Balashova
migratsiyaning ijobiy jihatlarini quyidagicha
izohlaydi: “Aholi migratsiyasi (avvalo, mehnat
migratsiyasi) — bu o‘lim va keksayish natijasida
mehnatga layoqatli shaxslar miqdorining tabiiy

pasayishi o‘rnini to‘ldirish imkonini beruvchi
me’yoriy va hatto ijobiy hodisadir™.

Hozirda O‘zbekiston aholisining ham mehnat
migratsiyasi bo‘yicha ko‘rsatkichlari bu ijtimoiy
hodisani o‘rganish uchun yetarlicha miqdorni tashkil
etadi. Chunki “jahon xo°jaligi tizimida O°zbekiston
salmoqli o‘ringa ega bo‘lib, xorijiy mamlakatlarda
fugarolarimiz malakasini oshirib kelish bilan bir
qatorda, o‘z bilim, salohiyatini dunyo miqyosida
namoyon etmoqdalar’.

O.D. Komarova va V.A. Tishkovlarning
ta’kidlashicha, “Migratsion oqimlar tabiatiga
ko‘ra, jamiyatning ochiqligi va demokratligi
darajasi to‘g‘risida, uning urbanizatsiyalashuvi
darajasi haqida, iqtisodiyot va infratuzilmasining
samaradorligi, mintaqaviy rivojlanish
nomutanosibligi, xalglararo munosabatlar holati,
yetilib kelayotgan yoki yaqqol etnik nizolar
to‘g‘risida xulosa chiqarish imkonini beradi’®.

Ta’kidlash lozimki, hozirda muayyan vaqtlarda
kuchayib-pasayish tendensiyasiga ega bo‘lgan
mehnat migratsiyasi jarayoni ma’lum bir hudud,
mamlakat, mintaganing ijtimoiy hayotiga o‘zining
ijobiy, salbiy, shuningdek, siyosiy ta’sirini o‘tkazadi.
Mehnat migratsiyasi ta’sirida:

e insonning mehnat bandligi ta’minlanishi;

e kasbiy salohiyatning o°‘sishi, oila iqtisodiy
ahvolining yaxshilanishi, moddiy gadriyatlarining
ortishi;

e mamlakatlararo hamkorlik o‘rnatilishi;

e jjtimoiy tajribaning yuksalishi;

¢ jamiyat madaniyatiga turli yangiliklarning
kirib kelishi kabi ijobiy siljish sodir bo‘ladi.

Biroq mehnat migratsiyasi sababli iqtisodiy
o‘sish ko‘rsatkichlaridan fargli ravishda jamiyatning
ma’naviy va ijtimoiy hayotida turli inqirozlar yuzaga
kelishiga sabab bo‘layotgani ham sir emas, albatta.
Ya’ni:

¢ oila hayotidagi disfunksional holatlarning
keskin ifodalanishi, jumladan, er va xotin

4 bamamosa T.H. Murpanus u nemorpadus kak
HEOTJOXHbIE HANpPaBICHUS Pa3BUTHUS NPUOPUTETHBIX
HalMOHAJIBHBIX MPOeKTOB // MurparnmonHoe mpaso, 2007. —
Ne 1.

> Tolametova Z.A. Globallashuv jarayonida mehnat
migratsiyasi jarayoni va uni tartibga solishning yo‘nalishlari
//'].: Iqtisod va moliya, 2016. 4-son. — B. 58-65.

¢ Komaposa O.J/l., Tumkos B.A. Murpauus wu
MUTPALMOHHAS TOJUTHKA // MUTpanyu 1 HOBBIE JMACTIOPEI
B MOCTCOBETCKUX rocyaapcrax. / OtB. pea. B.A. Tumkos. —
Mocksa: MH-T aTHONOrMM U anTpononoruu PAH, 1996.—C.11.

munosabatlari, ota-ona va farzand munosabatlari
tizimidagi disfunksiyalar;

e buning oqibati o‘laroq oilalar orasida
ajrimlarning ortishi, er va xotinlar orasida
ishonchning yo‘qolmoqda;

e yoyaga yetmaganlarning ota-ona qaramog"‘isiz
yoki nazoratisiz qolishi kabi ijtimoiy-psixologik
muammolarning ko‘payishiga sabab bo‘lmoqda.

Yana bir e’tiborni tortadigan jihat — migrantlar
borib joylashgan hududda ularning huqugqlari
buzilishi, dini, irqi, millati yoki jinsiga bog‘liq
ravishda kamsitilishga duchor qilinishidan tashqari
o‘zining yurtida qolgan oila a’zolariga ko‘rsatadigan
ta’siri:

—oila a’zolarining doimiy kutish holatida
yashashi;

— xavotir hissining yuqoriligi;

—dastlab aloga vositalari orqali ko‘rishib,
suhbatlashib, tursalar-da, keyinroq ularning
qaytishlariga bo‘lgan ishonchning so‘nishi;

—moddiy jihatdan ta’minlanganlik birga
bo‘lishdek ma’naviy ozuqaning o‘rnini bosa
olmasligi bilan ham alohida dolzarblik kasb etadi.

Aholi migratsiyasi jarayoniga turli soha
tadqiqotchilarining qiziqishi quyidagi sabablarga
ko‘ra ham ortib bormoqda:

. mehnat migratsiyasi gamrovi va
geografiyasining misli ko‘rilmagan tarzda
kengaygani;

e mehnat migratsiyasi oqimi tuzilmasining
o‘zgarishi;

e  majburiy migratsiya qamrovining o‘sishi
va geografiyasining kengayishi;

e zamonaviy dunyoning demografik
rivojlanishida aholi migratsiyasi ahamiyatining
oshishi.

Tadqiqot natijalari. Biz “Mehnat migrantlari
oilalarida voyaga yetayotgan farzandlarning
psixologik rivojlanish xususiyatlari” mavzusidagi
tadqiqotimiz’ doirasida Farg‘ona, Samarqand
va Navoiy viloyatlaridagi umumiy o‘rta ta’lim
maktablarining 400 nafarga yaqin yuqori sinf
o‘quvchilari bilan o‘tkazgan mehnat migratsiyasi
ta’siri hamda oilalarda tarbiyalanayotgan o‘smirlarni
kuzatishlar asosida quyidagilarni aniqladik:

7 Saipova M.L. Mehnat migrantlari oilalarida voyaga
yetayotgan bolalarning ijtimoiylashuvi muammolari // J.: Bola
va Zamon, 2023. Ne 4. — B.11-13.

ISSN 2049-3630 2024/1 (10)

Sotsiologiya

— o‘zgaruvchan emotsional fon ustunlik qiladi;

—o‘qituvchilar bilan munosabatda passiv-
ijrochilikni namoyon etadilar;

— tengdoshlari bilan o‘zaro harakatlanishda
“passiv gabul giluvchi” pozitsiyasini egallaydilar;

—o‘qituvchi tomonidan yangi usullarni
go‘llaganda tashabbuskorlik, uyushqoqlik yoki
mulogotchanlik kabi xislatlarni namoyon etmaydilar;

— o‘zlari kabi oilalardan bo‘lgan tengdoshlariga
yaqin munosabatda bo‘ladilar.

Respublikamizning Samarqand viloyatidagi
umumiy o‘rta ta’lim maktablarining yuqori sinf
o‘quvchilari orasida o‘tkazgan so‘rovnomamizda
ota-onasi yoki ulardan biri mehnat migratsiyasiga
ketganlarning hissiy bog‘langanligi masalasiga ham
e’tibor qaratdik.

So‘rovnomada ishtirok etgan o‘smirlarning
uchdan bir qismi (37%) o°z his-tuyg‘ularini onalari
bilan bo‘lishsa, 30 foizi dardini akasi yoki opasi
bilan baham ko‘radi. Ularning ta’kidlashicha,
vasiylar ularni o‘z ota-onalaridek tushunishmaydi,
chunki ota-onalar farzandlarining fe’l-atvorini

Kuzatishlarimiz va olimlarning tadqiqotlariga
asoslanib, shuni aytish mumkinki, quyidagi
holatlarda:

* ota-onalar oz farzandlariga iliq va nozik
munosabatda bo‘lib, ularni emotsional jihatdan
qabul qilsalar;

* ota-onalar o‘smirning yoshga oid xusu-
siyatlarini tushungan holda yondashsalar, uni qiyin
vaziyatlarda qanday qo‘llab-quvvatlashni bilsalar;

 ota-onalar o‘smirlar uchun o‘z nufuziga
ega, shu sabab uning qiziqishlari jiddiy qabul
qgilinsa va u bilan hamkorlik muhitida yashalsagina
uyg ‘unlashgan ota-onalik munosabatlari o‘rnatiladi.

Yangi sotsiomadaniy muhitga moslashuv
migrantlar uchun katta psixologik noqulaylik,
ya’ni ijtimoiy mavqeyining yo‘qolishi, ijtimoiy
ustanovkalari tizimida sezilarli darajadagi
o‘zgarishlar, shaxs va guruhga oid mansubligi
sohasidagi yo‘qotishlar bilan kechishini inkor
etmagan holda ularning o‘z yurtlarida qolgan voyaga
yetmagan farzandlarining ayni rivojlanish bosgichida
bir gancha ijtimoiy-psixologik giyinchiliklarga duch
kelishi, ayrim mehnat migrantlari o‘z oilalarini
moddiy tomondan ta’minlab turganidan quvonib,
0°‘zining “ota-onalik” burchlarini bajargan, deb
hisoblashi natijasida masalaning ma’naviy tomoniga
befarq qolayotgani ham mehnat migrantlarining
oilaviy munosabatlari, bolalarning psixologik
rivojlanishini chuqurroq ilmiy tadqiq etishni taqozo
etadi.

Yakuniy qism. Mamlakatimiz misolida mehnat
migratsiyasini tahlil qilish asosida quyidagi fikrlarni
alohida ta’kidlash mumkin:

1. Mehnat migratsiyasi fuqarolarning o‘zini 0°zi
band qilish erkinligini ta’minlashi bilan birga qator
muammo va giyinchiliklarning yuzaga kelishiga ham
sabab bo‘ladi. Chunki oila a’zolarining ehtiyojlarini
to‘liq qanoatlantirishga imkon beruvchi barqaror
daromad manbayiga ega bo‘lmagan insonlar uzoq
va yaqin chet davlatga mehnat migratsiyasi bilan
ketishga majbur bo‘ladilar. Bu esa, o‘z navbatida,
oilaviy tizimni tashkil etuvchi turli munosabatlarda
quyidagi yo‘qotishlarga sabab bo‘lishi mumkin:

— oilaviy munosabatlar tizimidagi buzilishlar:
katta avlod va kichik avlod o‘rtasidagi jonli
muloqotning uzilishi, er-xotin munosabatida
funksional buzilishlarning yuzaga kelishi;

ishonchsizlik, ajralishlar, xiyonat (chunki mehnat
migratsiyasiga chiqib ketganlar ko‘p hollarda borib
joylashgan mamlakatlarida yana bir oila quradilar
yoki birga yashashni boshlaydilar);

— ota-ona — farzand munosabatlaridagi
muammolar. Yaqginlarini uzoq muddat ko‘rmagan,
ular bilan fagat mobil telefon orqali muloqotda
bo‘lgan bolaning shaxsi, hissiy-irodaviy sohasi,
shaxslararo munosabatlari xususiyatlari, ota-ona
obro‘si va shu kabi boshqa munosabatlardagi
muammolar yuzaga keladi;

— ota-ona yoki ulardan birining nazoratisiz
golgan bolalarda shaxs tuzilmasida turli
o‘zgarishlar sodir bo‘ladi: o‘zining mansubligi
sohasini anglashi, yaqinlariga nisbatan hissiy
bog‘lanishning shakllanishidagi buzilishlar, ota-ona
funksiyalarining oiladagi to‘ng‘ich farzandga o‘tishi
bilan bolalarning kun tartibi va majburiyatidagi
o‘zgarishlar, ta’limiy qiziqishlarining so‘nishi va
h.k.

2. Mehnat migratsiyasi fuqarolarning borib
joylashgan mamlakat tilini, urf-odatlarini,
gonunlarini bilmasligi oqibatida turli salbiy
holatlarga, xususan, tutqunlikka, kamsitilishga,
ekspluatatsiyaga, hatto odam savdosiga to‘qnash
kelishlariga sabab bo‘lmoqda.

3. Mehnat migratsiyasi milliy gadriyatlarning
avlodlardan avlodlarga yetkazilishida uzilishlarga
olib kelmoqda. Chunki ba’zi hollarda mehnat
migratsiyasining emmigratsiyaga aylanish holatlari
kuzatilmoqda.

Xulosa o‘rnida aytish mumkinki, fugarolarning
boshga mamlakatga yoki mintagaga migratsiyaga
ketish qarorini qabul qilishining oldini olish uchun
ularni mahalliy mehnat bozorida mavjud bo‘lgan
imkoniyatlardan, mavjud bo‘sh ish o‘rinlari hamda
yangi kasb (masalan, merchandayzing, logist va h.k.)
lar haqida xabardor qilish magsadga muvofiqdir.

